
Аннотация
Հանելուկի, իբրեւ գրական առանձին տեսակի ստեղծումը,

մշակումը եւ դասական կատարելագործումը կապվում է
Ներսես Շնորհալու անվան հետ: Նրանից մնացել է
ավելի քան 300 հանելուկ, որոնք, Կիրակոս Գանձակեցու
վկայությամբ, հեղինակն ստեղծել է աշխարհականների
համար, որպեսզի անբովանդակ զրույցներով զբաղվելու
փոխարեն մարդիկ ունենան ժամանցի ավելի օգտակար
միջոց: Նրա հանելուկների նյութը հիմնականում բնությունն
է, կենցաղը, հայոց պատմությունն ու բանահյուսությունը: Այս
առումով էլ Շնորհալու հանելուկները հայ գրականության
աշխարհականացման առաջին դրսեւորումներից են:

Ներսես Շնորհալի
Հանելուկներ

 
* * *

 

Ծնվում է ու մեծանում,
Հենց նույն օրն էլ` մահանում,
Հետո նորից կյանք առած
Պայծառ շորեր է հագնում:

(Արև)



 
 
 

 
* * *

 

Ամբողջ օրը տանը մնում,
Բեհեզ բարձի վրա քնում,
Հենց որ մուկ է տեսնում հանկարծ,
Բազեի պես որս է անում:

(Կատու)



 
 
 

 
* * *

 

Հողն է մտնում, մահանում,
Հետո նորից կյանք առնում,
Աչքը հառած երկնքին,
Տարածվում է, շատանում:

(Ցորեն)



 
 
 

 
* * *

 

Չորս ոտք ունի, բայց շուն չի,
Զու է ածում, թռչուն չի,
Խոտ է ուտում կովի պես,
Պատյան ունի, բայց տուն չի:

(Կրիա)



 
 
 

 
* * *

 

Տուն է սպիտակ, լայնատարած,
Սև հավիկներ մեջը թառած,
Խոսում են ու զրույց անում՝
Մարդու նման լեզու առած:

(Գիրք)



 
 
 

 
* * *

 

Ամբողջ օրը քուն չունի,
Լայն դաշտերում տուն չունի,
Ծաղկից ծաղիկ է թռչում,
Փեթակ ունի, բուն չունի:

(Մեղու)



 
 
 

 
* * *

 

Արքա չունեն, սակայն արագ
Կազմում են մեծ, ահեղ բանակ,
Հենց մտնում են արտը հասած՝
Բերքն են հնձում առանց դանակ:

(Մորեխ)



 
 
 

 
* * *

 

Գիշերով է նա լույս տալիս,

